
XVI Республикакүләм Рөстәм Бикмуллин исемендәге яшьләр җыр-шигырь 

«БикаФест» фестивален үткәрү  

 

НИГЕЗЛӘМӘСЕ 

 

1. Фестивальне оештыручылар 

 Республикакүләм Рөстәм Бикмуллин исемендәге яшьләр җыр-шигырь 

«БикаФест» фестивале (алга таба – «БикаФест») Татарстан Республикасы 

яшьләр эшләре һәм спорт министрлыгы ярдәме белән «Сәләт» Клубы һәм 

«Сәләт» Татарстан республика яшьләр иҗтимагый фонды тарафыннан 

оештырыла.  
 

2. Фестивальнең максатлары 

Фестиваль үз алдына түбәндәге бурычларны куя һәм тормышка ашыра: 

- иҗатка сәләтле балаларны яшьтән барлау, сәләтләрен, мөмкинлекләрен 

ачу өчен кирәкле шартлар булдыру, алар белән максатлы рәвештә һәм 

даими эшләү, аларның проблемаларына дәүләт органнары һәм 

җәмәгатьчелек игътибарын җәлеп итү; 

- җыр һәм шигърият өлкәсендә сәләтле балалар һәм яшьләрне барлау, 

аларга ярдәм итү; 

- балаларда һәм яшьләрдә эстетик зәвык, музыкаль культура тәрбияләү; 

- сәләтле балалар һәм яшьләр – республиканың интеллектуаль-рухи 

потенциалы булуын тагын да ассызыклау, җәмәгатьчелеккә җиткерү; 

- сәләтле балаларның һәм яшьләрнең дусты, фикердәше автор-башкаручы 

Рөстәм Бикмуллинның истәлеген мәңгеләштерү. 

 

3. Фестивальнең үткәрелү вакыты һәм урыны 

 3.1. «БикаФест» ике этапта үткәрелә: 

1-нче этап – гаризаларны кабул итү һәм катнашучыларны читтән торып 

портфолиолар нигезендә сайлап алу.  

2-нче этап – катнашучыларны конкурс нигезендә сайлап алу. 

3.2. 12-нче октябрь – 12-нче ноябрь – гаризаларны кабул итү, 

катнашучыларны сайлап алу этабы. 

 3.3. Беренче этап нәтиҗәсендә катнашучылар икенче этапка – 

конкурска чакырыла. Ул 2017-нчы елның 17-нче ноябрь көнне Сәләт 

йортында (Казан шәһәре, Островский урамы, 23-нче йорт) узачак.  



 3.4.  Конкурс нәтиҗәсендә фестивальнең Гала-концерты булачак. Ул 

2017-нчы елның 18-нче ноябрь көнне Казан шәһәре, Островский урамы, 23-

нче йорт адресы буенча узачак. Гала-концертта «БикаФест» җиңүчеләре 

тантаналы рәвештә бүләкләнәчәк. 
 

4. Фестивальнең казыйлар шурасы 

4.1.  Фестивальнең казыйлар шурасы Татарстан Республикасының 

танылган һәм мактаулы мәдәният эшлеклеләреннән тора.  

4.2. Казыйлар шурасы конкурсантлар арасыннан «БикаФест» 

фестиваленең җиңүчеләрен билгели. 

4.3.   Казыйлар шурасының карарын казыйлар шурасы рәисе раслый, 

һәм ул протокол белән беркетелә. 

4.4.   Протокол нигезендә эшләнгән казыйлайларның фикере соңгысы 

булып санала. 
 

5. Фестивальдә катнашучылар 

 5.1. «БикаФест» фестивалендә катнашучылар иҗади коллективлар һәм 

аерым чыгыш ясаучылардан гыйбәрәт. Катнашучыларның яше 12-дән алып 

30-га кадәр. Алар төрле вокал юнәлешендә һәм нәфис сүз осталыгында 

ярыша ала. «БикаФест» фестивалендә катнашучылар түбәндәге яшь 

категорияләренә бүленә: 

- 12 яшьтән алып 16 яшькә кадәр; 

- 17 яшьтән алып 30 яшькә кадәр. 

 5.2. «БикаФест» фестиваленең катнашучылары нигезләмәнең 

шартларын үтәргә тиеш. 

 5.3. Конкурста катнашырга теләк белдерүчеләргә гариза җибәрергә һәм 

портфолионы оештыручыларга тәкъдим итәргә кирәк. Гаризалар Сәләт 

оешмасының рәсми сайтында (selet.biz) 12-нче ноябрь, сәгатъ 12:00 кадәр 

кабул ителә. Портфолионы (диплом һәм грамоталарның скан-вариантлары) 

BikaFest@gmail.com адресы буенча электрон почтага җибәрергә кирәк. 

 5.4. Фестивальнең казыйлар шурасы конкурс нигезендә Гала-

концертның катнашучыларын билгели. 

 5.5.  Конкурста катнашучыларның чыгыш ясау тәртибен фестивальнең 

оештыручылары билгели. 
 

6. Фестивальнең катнашучыларына куелган шартлар 

 6.1. «БикаФест» фестивале түбәндәге номинацияләр буенча үткәрелә: 

- иң оста автор-башкаручы; 

- иң оста коллектив-башкаручы; 

- татар халык җырын иң оста башкаручы; 

- татар композиторларының академик әсәрен иң оста башкаручы; 

- үз әсәрен иң оста яттан укучы (шигырь, проза, әдәби-музыкаль 

композиция); 

- башка автор әсәрен иң оста яттан укучы (шигырь, проза, әдәби-

музыкаль композиция). 

6.2.   Конкурска төрле характерда булган ике әсәрне әзерләү зарур. 

6.3. Чыгыш ясау вакыты – дүрт минут. Чыгыш ясау вакыты 

регламенттан артса, фестивальнең казыйлар шурасы чыгыш ясауны 

бүлә ала. 

 6.4.  Чыгыш ясау өчен музыка, фонограмма кирәк булган очракта ул 

электрон җайланмаларда ике экземплярда булырга тиеш. Электрон 

җайланманы тавыш операторына конкурс башланыр алдыннан тапшырырга 

кирәк. 

 6.5.  Электрон җайланмада катнашучының фамилиясе, исеме, шәһәре 

(районы), башкарылачак композициянең исеме күрсәтелгән булырга тиеш. 

 6.6. «Плюс» фонограммасына чыгыш ясаучылар конкурста катнаша 

алмый. 
 

7. Акчалата кертем 

Акчалата кертемнең бәясе һәр катнашучыдан 500 сумны тәшкил итә. 
 

  
8. Оештыручыларның контактлары 

Бәйгенең оештыру комитеты Сәләт йортында (Казан, Островский ур., 

23-нче йорт) урнашкан. Элемтәләр өчен телефон: 8 (843) 292-16-00. Эш 

сәгатьләре: 9:00-18:00. E-mail: BikaFest@gmail.com, сайт: www.selet.biz, ВК 

социаль челтәрендә: vk.com/BikaFest. 

http://www.selet.biz/

